
ప్రధమాశ్వాసము





చ. అమరఁగ వింతయిం పొసఁగు సందు విటాలికి వేశ వాటిహ 

    ర్మ్యములు విమానమానహరహారిశిరోగృహభాగభోగభా 

    గమర భుజంగ సంగహృదయంగమరంగదనంగసంగర

    క్రమరమణీమణీమణితకల్పన నేర్చినవారువాలచేన్. 125 



ఉ. మాటలు వేయు నేటికి రమావిభుఁ డందు పదాఱువేలపై

    నూటెనమండ్రుభార్యలు దనుం బరిపూర్ణరతోత్సవంబులన్ 

    గాటముగాఁ దనర్చుకుతుకంబులఁ గొల్వఁ గడున్ సుఖించునే

    నాఁట నెఱుంగు నివ్విలసనంబు లతం డల తెల్లదీవిలోన్. 



ఉ. అందును వారు వీ రనక యందఱు ధర్మధురీణు లైనవా 

    రందఱు శుద్దభాగవతు లందఱు వేదనిరూఢిఁ గన్నవా 

    రందఱు సాత్విక ప్రవరు లందఱుఁ దత్త్వ మెఱింగినట్టివా 

    రందఱు సత్కృపానిరతు లందఱుఁ బావనులెన్నిచూడఁగన్ 



క.  ఇ ట్ట ట్టన నేటికిఁ ద 

    త్పట్టనమున నున్నయట్టిప్రజ లేజాతిం 

    బుట్టినవారలు వంద్యులు

    గట్టిగఁ దద్వినుతి నెల్లకలుషము వాయున్. 128  



క. అం దొకనటముఖ్యునిప్రియ

   నందన శైశవమునంద నానాగుణరే 

   ఖం దనరారుచుఁ గ్రమమున 

   నందంబుగ యౌవనోదయముఁ బ్రాపించెన్. 129

		 ఈ పేజీలో చివరి మార్పు 12 మార్చి 2019న 14:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

